
Shri Nataraja Suprabhatam or Chidambara Sabhapati Suprabhatam

ஶ்ரீநடராஜஸுப்ரபா⁴தம் அத²வா
சித³ம்ப³ரஸபா⁴பதிஸுப்ரபா⁴தம்

யஸ்மாத்ஸர்வம் ஸமுத்பந்நம் சராசரமித³ம் ஜக³த் ।
இத³ம் நமோ நடேஶாய தஸ்மை காருண்யமூர்தயே ॥ 1॥
உத்திஷ்டோ²த்திஷ்ட² கௌ³ரீஶ உத்திஷ்ட² வ்ரு’ஷப⁴த்⁴வஜ ।
உத்திஷ்ட² சித்ஸபா⁴நாத² த்ரைலோக்யஸ்ய ஶிவம் குரு ॥ 2॥
ஶிவகாமஸுந்த³ரி ! ஶிவங்கரம்பதிம்
ஶிவமத்³ய ஸர்வபு⁴வநேஶ்வரேஶ்வரம் ।
ப்ரதிபோ³த⁴யாஶு பு⁴வநஸ்ய கு³ப்தயே
நஹி பா⁴ஸதேऽஸ்ய ஜக³தீ³க்ஷணாத்³ரு’தே ॥ 3॥
ஶ்ரீசித்ஸபே⁴ஶமஹிஷி ! ப்ரியாந்விதே
ஶிவதாதி ஸர்வபு⁴வநைகமங்க³ளே ।
ஶிவகாமஸுந்த³ரி ! மஹீத்⁴ரநந்தி³நி !
ப்ரியஸுப்ரபா⁴தமதிரம்யமஸ்து தே ॥ 4॥
பா⁴ஸ்வாநுதே³தி பரித: ப்ரஸ்ரு’தா விலீநா-
ஸ்தாராக³ணாஸ்ஸஹ ஸுதா⁴கரமண்ட³லேந ।
ஆவாதி த³க்ஷிணமருத்³த்⁴ரு’தபத்³மக³ந்த:⁴
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 5॥
ப்ராசீதி³கா³ப்தஸுஷமா மகி²நஶ்ச வ்ரு’த்³தா⁴
விப்ரா விநிர்யயுரத²ஸ்வக்³ரு’ஹாத்ப்ரபா⁴தே ।
லப்³து⁴ம் தவ ப்ரத²மவீக்ஷணபா⁴க³தே⁴யம்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 6॥
ப்³ரஹ்மா த்வதீ³யநடநாதிஶயம் தி³த்³ரு’க்ஷு:
ஸத்யாது³பாயநகர:ஸஹஸாவதீர்ய ।
த்³வாரி த்வதா³லயவரஸ்ய சிராது³பாஸ்தே

ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 7॥
நாராயணோऽபி ப³ஹுதா⁴ ஶ்ருதமத்³விதீயம்
ஆநந்த³தாண்ட³வமமந்த³ஸுகா²வஹம் தே ।
த்³ரஷ்டும் ஸ்வகீயப⁴வநாது³பயாதி வேகா³த்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 8॥
பாதும் நிலிம்பநிசயம் ப்ரணவம் ப்ரதா³தும்
நேதும் ஸ்வலோகமமராந்நிதராமுபைதும் ।
ஆஜ்ஞாம் தவாப்துமிஹ ஷண்முக² ஏத்ய ஶாஸ்தே
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 9॥
நந்தீ³ ப⁴வத்ப்ரமத²மண்ட³லயூத²போऽஸௌ
த்வத்³த³த்தஸர்வப⁴ரநிர்வஹணப்ரவீண: ।
ஆஜ்ஞாவிலம்ப³மம்ரு’ஷந்நிவ காங்க்ஷதி த்வாம்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 10॥
ப்⁴ரு’ங்கீ³ ப⁴வத்ப்ரணிதி⁴தல்லஜ ஏத்ய தூர்ணம்
த்³வாரே ஸ்தி²தாந்நிபி³டி³தாந்நிகி²லாந் நிலிம்பாந் ।
ஸீமந்தயத்யநுநயைஸ்தவ போ³த⁴காலே
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 11॥
ஏதாஸ்தவாலயமுபேத்ய ஜநந்ய ஆராத்
சாமுண்ட³யா கலிதமங்க³ளஶப்³த³கீ³த்யா ।
நீராஜநாய த்⁴ரு’தபாத்ரவரா வலந்தே
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 12॥
கிம் வா ப⁴வத்ப்ரணிதி⁴பி:⁴ கரணீயமத்ர
ஸித்³தா⁴ வயம் நியமநேந க்ரு’தார்த²யாஸ்மாந் ।
இத்த²ம் ப்ரபா⁴ஷ்ய விநதாந் ப்ரமதா²ம்ஶ்ச பஶ்ய
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 13॥
ப்ராபோ³த⁴நே ப்ரத²மவீக்ஷணபூர்ணபாத்ர-
லாபா⁴ய லுப்³த⁴ஹ்ரு’த³யா: பத்³மமுக்²யா: ।
ப்ரஸ்பந்த³நம் ப்ரத²மஜம் நித⁴யோऽர்த²யந்தே
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 14॥

த்வத்கிங்கரஸ்தவ பத³ப்ரவண: ப்ரவீண:

ஶ்ரீபா⁴நுகம்ப இதி ஸுஶ்ருதநாமதே⁴ய: ।
ஆஸ்தேऽர்த²யம்ஸ்தவ பதை³கநிகேதவாஸம்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 15॥
ப்ராகூ³ர்த்⁴வதாண்ட³வஜிதாபி ஸபா⁴ந்தராலாந்-
நிஷ்காஸிதாபி நிக³லேந ஸுவேல்லிதாபி ।
விஸ்ம்ரு’த்ய ஸர்வமபி ஸந்நிஹிதாऽத்ர காலீ
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 16॥
பா³ணாஸுரஸ்தவ ஸுஹ்ரு’த்தவ ப⁴க்தப⁴க்த-
ஸ்த்வத்³ரக்ஷிதப்ரதி²தஶோணிதபத்தநேஶ: ।
த்வத்ஸேவநாய தவ தா⁴ம்நி சிராது³பாஸ்தே
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 17॥
அக்³ரே லஸத்யகி²லலோகபிதாமஹ: ப்ரா-
க்³வேதா³ந்முகை²ர்முக²ரயந் சதுர: சதுர்பி: ⁴ ।
த்வய்யாத்மநீநமபி⁴மாநமலம் த்யஜிஷ்யந்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 18॥
ந்யக்³ரோத⁴பூ⁴ருஹதலே ப்ரத²மோபதே³ஶம்
த்வத்தோ லப⁴ந்த முநயஸ்ஸநகாத³யோ யே ।
த்³ரஷ்டும் ப்ரபோ³த⁴மிஹ ஸம்ஸதி³ தே மிலந்தி
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 19॥
ஶ்ரீநாரத³ஸ்தவ க்ரு’தே மது⁴ராநநர்கா⁴-
நாபாத்³ய கீ³தநிசயாந் ஸ்வவிபஞ்சிகாயாம் ।
த்³வாரேத்³ய கா³யதி தவ ப்ரதிபோ³த⁴நார்த²ம்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 20॥
ப்ராபோ³த⁴ந ப்ரமுக²ஷட்ஸமயார்சநாய
பாதஞ்ஜலாக்²யநிஜஸூத்ரமதீவ ஹ்ரு’த்³யம் ।
ஶ்ரீமாந் பதஞ்ஜலிருபேத்ய விவக்ஷதே தத்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 21॥
ஶ்ரீமூலநாத²சரணார்பிதசித்தவ்ரு’த்தி:
ஶ்ரீவ்யாக்⁴ரபாத³முநிரத்³ய தவார்சநாய ।

naTarAjasuprabhAtam.pdf 3



ஶ்ரீநடராஜஸுப்ரபா⁴தம் அத²வா சித³ம்ப³ரஸபா⁴பதிஸுப்ரபா⁴தம்

புஷ்போபஹாரநிகரஸ்வகரோயமாஸ்தே
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 22॥
ஶ்ரீஜைமிநிஸ்தவ க்ரு’தே கலிதாமநர்கா⁴ம்
ஶ்ரீவேத³பாத³க⁴டநாஸுப⁴கா³ம் ஸ்துதிம் ச ।
ஆஸ்தேऽக்³ரத: பிபடி²ஷு: ப்ரதிஹாரதே³ஶே
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 23॥
து³ர்வாஸஸா தவ பதா³ம்பு³ஜப⁴க்திபா⁴ராத்
ஸ்வாத்மார்பணம் கலயிதும் த்வயி சித்ஸபே⁴ஶே ।
த்³வாரி ப்ரணாமநிரதேந விலோக்யஸே த்வம்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 24॥
ஸங்க்ரந்த³ந:ஸததபூஜிததாவகாங்க்⁴ரி:
தை³தேயவல்கிதக்ரு’தாமஸஹாமவஜ்ஞாம் ।
இச்ச²ந் ப்ரமார்ஷ்டுமிஹ திஷ்ட²தி தே ப்ரஸாதா³த்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 25॥
தி³க்பாலகா: கரத்⁴ரு’தாமலபூர்ணகும்பா: ⁴
ஸ்வர்லோகத:ஸுரபி⁴த³ர்பணகுஞ்ஜராத்³யாந் ।
ஆநீய த³ர்ஶயிதுமாத³ரதஸ்த்வரந்தே
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 26॥
ஶ்ரீஜ்ஞாநஸங்க³தஶிஶுர்விபு³தா⁴க்³ரணீஸ்த்வா-
முத்கண்ட²யா கவிதயா து⁴ரி கா³துகாம: ।
த்³வாரே ஸ்தி²தோ விதநுதே ப³ஹுதா⁴ ப்ரப³ந்தா⁴ந்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 27॥
மாணிக்யவாசககவி:ஸுத⁴யா ஸத்³ரு’க்ஷா:
கா³தா²ஸ்தவைவ ஸுதராமுசிதா விசித்ரா: ।
கா³யத்யதீவ மது⁴ரம் ஶ‍்ரு’ணு தா:ஸ்வதே³வ்யா
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 28॥
த்ரைலோக்யநாத²ஸத்³ரு’ஶ: கில ஹேமவர்மா
ப்ராகாரமண்ட³பவிமாநவிதாநபா⁴கா³ந் ।
ஹேம்நைவ காரயிதுமர்த²யதே நியோக³ம்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 29॥

மித்ராணி தே தவ ஸமாஸ்தவ ஜீவபூ⁴தா:
மாந்யா ந்ரு’ணாம் மகி²வராஸ்த்ரிஸஹஸ்ரஸங்க்²யா: ।
ஆயாந்த்யுபாயநகரா விநதா: ப்ரபா⁴தே
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 30॥
ப⁴க்தாக்³ரணீஸ்தவ பதா³ப்³ஜபராயணோऽஸௌ
ஶ்ரீமாநுமாபதிஶிவ: ப்ரதி²தப்ரபா⁴வ: ।
ஆயாதி ந்ரு’த்யஸத³ஸீம் தவ கேதுநேதா
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 31॥
ஶ்ரீவிக்ரம: ப்ரதி²தசோலமஹீமஹேந்த்³ர-
ஸ்த்வத்பாத³பத்³மவிநிவேஶிதநைஜசித்த: ।
ப்ராகாரபி⁴த்திகரணாய ச நாத²தே த்வாம்
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 32॥
நந்த:³ஸ்வகீயகுலநந்த³நஸௌம்யஶீலோ
தூ³ராத்த்வதீ³யமுக²த³ர்ஶநலோலுபோऽஸௌ ।
தூ³ரே ஸ்தி²தஶ்ச வலதே விநயேந ப⁴க்த்யா
ஶ்ரீசித்ஸபே⁴ஶ்வர விபோ⁴ ! தவ ஸுப்ரபா⁴தம் ॥ 33॥
இத்த²ம் சித³ம்ப³ரஸபா⁴பதிஸுப்ரபா⁴தம்
யே வா பட²ந்தி மநுஜா: ப்ரதிஸுப்ரபா⁴தம் ।
தேஷாம் ஸபா⁴பதிருத³ஞ்சயதி ப்ரஸாத³ம்
ஸாரூப்யஸம்பத³மமுத்ர முதா³ ப்ரஸூதே ॥ 34॥
॥இதி ஶ்ரீநடராஜஸுப்ரபா⁴தம் அத²வா சித³ம்ப³ரஸபா⁴பதிஸுப்ரபா⁴தம் ஸம்பூர்ணம்
॥

The first line of the verse 27 is given as

ஶ்ரீஜ்ஞாநஸம்ப³ந்த⁴ .. விபு³தா⁴க்³ரணீஸ்த்வா
in the original Tamil PDF referenced. As one said,

the nAyanmAr referred to is “Gnanasambandhar.”

However, technically, in it the two akSharas

are missing. For reasonable chanting purpose,

ஶ்ரீநடராஜஸுப்ரபா⁴தம் அத²வா சித³ம்ப³ரஸபா⁴பதிஸுப்ரபா⁴தம்

the line is modified as above. If a more

reliable manuscript is found, it will be

updated.

